
<Code: L1038>

<MS reference: Carlisle, Cumbria Record Office, Ca 5/1/20 box 1397-1794 / folder
1430-1747>

<Text: Commitment to arbitration>

This indenture made at Penreth yo iij day of Septembr ye yhere of kyng henry sexte eftir ye conquest
ix™¢ . beres witnes at for

desencioun & varyaunce late falne betwen~ ye Priour & ye house of Karlell on a syde and ye Mayre
& ye gude menn of ye toune of Karlell

on ye tother side er tretyd assentit & agreit in ye presence of my lorde of salisbury in manere &
fourme at eftir folowe ; yat is to say at

frenschip & Charite sall be obseruet kepid betwenn ye said parties And ye said Maire + ye gude
menn of karlell sall gefe in writenn

parcelly to my said lord of Salisbury al yair grevaunces & compleyntes of ye quilk yaie fele yayme
greuet or disesit be ye said Priour

& house of karlell be Michelmesday nest commyng And yane ye said Priour for to haue a copie of
ye said compleyntes delyueret

to hyme be my forsaid lord to yat intent at ye said Priour may be avisid & subscribe his aunswers to
ye forsaid compleyntes parcelly ;

And yar yis donn at yan ye said parties sall take two menn on ayther syde at certayn day & place
agreit be ye parties sal+mete and yare

ye forsaid iiij menn sall arbiter & trete of all manere of variaunce greuaunce quereles & debates
moued betwenn ye said parties And of all

<torn>teres ye quilke ye said iiij menn kan acord of & gefe award be trewly fulfillit be ye said
parties on ayther sid And where yaie kann noght

<torn>at yan yair~ variaunce sall be pute to my forsaid lord & his conseill And ye said parties for to
abide his award & fulfillet with

<torn>ande or gile so at his award be gefyn be kandilmesday neste commyng and in ye mene-tyme
te said Priour hase agreit hym for

<torn> wachemann for to wake onn ye toune wall as ye manere is ilk a nygh at his awenn coste to ye
tyme at all yis matere be pleynly

<torn> ye iiij menn or elles be my forsaid lord & his conseill vnder pretestacoun at ye fyndyng of yis
wachemann for yis tyme be no preiudice

<torn>yng to ye said / / Priour & his house in tyme commyng if so be at ye Priour be discharget be

award of ye iiij menn or elles of my

<torn> sufficiant matere shewet vnto yayme / Jn witnes of ye quilk thyng ye forsaid parties of yis
indenture interchaungeabely

<torn><ill></ill> seailles place & day beforesaid

